
  کا سالانہ ریاستی خطاب 2026کا سنہ  HOCHULتیار کردہ تاثرات: گورنر 

  
نیو یارک کو خاندانوں کے لیے مزید سستا بنانے کے لیے گورنر کا ریاست بھر میں یونیورسل چائلڈ کیئر میں سرمایہ  

  کاری کا اعلان
  

ڈرائیوروں کے لیے انشورنس ریٹس میں کمی کے لیے فراڈ کے خلاف کریک ڈاؤن، نیز گھریلو بیمہ کمپنیوں کے  
  اضافی منافع سے نمٹنے کے لیے ملک کا پہلا منصوبہ

  
  یوٹیلیٹی اخراجات کی بڑھتی ہوئی قیمتوں سے یوٹیلیٹی صارفین کے تحفظ کے لیے جامع اصلاحات کی تجویز

  
  پرنٹڈ گنز کے خلاف ملکی تاریخ کی پہلی قانون سازی میں پیش رفت 3Dگھروں میں تیار کی جانے والی غیرقانونی 

  
  نیو یارک کے شہریوں کے آئینی حقوق، مذہبی آزادی اور نگہداشت تک رسائی کا تحفظ

  
'انہیں تعمیر کرنے دیں' ایجنڈا کا آغاز، ہاؤسنگ اور دیگر اہم بنیادی ڈھانچے کے منصوبوں کو تیزی سے اور کم  

  لاگت پر تعمیر کرنے کے لیے تاریخی اصلاحات کا ایک سلسلہ
  

ملین کا وعدہ؛ سیکنڈ ایونیو سب وے کی مغرب کی طرف توسیع کی   50$جمیکا سٹیشن کی تعمیرِ نو کرنے کے لیے 
  منصوبہ بندی

  
  نوجوانوں کی ذہنی صحت اور بچوں کی آن لائن حفاظت کو فروغ

  
وفاقی حملوں کے باوجود، سیفٹی نیٹ ہسپتالوں کو مستحکم بنانے کے لیے ریاست کی جانب سے انقلابی سرمایہ  

  کاریوں کے ذریعے قیادت کا سلسلہ جاری
  

  مشکوک ڈیٹا بروکر انڈسٹری کے خلاف کریک ڈاؤن کے ذریعے نیو یارک کے شہریوں کی ذاتی معلومات کا تحفظ
  

AI  سے تخلیق شدہ مواد کے لیے لیبلنگ، گمراہ کن اور دھوکہ دہی پر مبنیAI  مواد سے انتخابات کو محفوظ رکھنے
  اور صارفین کے لیے گمراہ کن 'رعایتوں' کی ممانعت کے تقاضے

  
  انقلابی منصوبے 209نیو یارک کو مزید قابل استطاعت، عوام کو محفوظ بنانے اور مواقع میں اضافے کے لیے 

  
  ہے دستیاب یہاںکے سالانہ ریاستی خطاب کی کتاب  2026سنہ 

 ہیلو نیو یارک!  
  

میں تو یہ کہوں گی  ( مارچنگ بینڈ کا شکریہ ادا کرنا چاہتی ہوں۔ Pride of The Orangeمیں پرائیڈ آف دی اورنج )
)اینڈریا   Andrea Stewart-Cousinsکہ، یہ ملک کا بہترین مارچنگ بینڈ ہے۔ میں سینیٹ کے قائد، اکثریتی قائد 

دو غیر معمولی قائدین جنہیں میں بہترین شراکت   —)کارل ہیسٹی  Carl Heastieکزنز(، اور سپیکر اسمبلی -سٹیورٹ
  کی خدمات کا اعتراف کرنا چاہتی ہوں۔ —دار سمجھتی ہوں جب ہم نیو یارک کے لیے آگے کا راستہ طے کرتے ہیں  

  
)ٹام ڈی   Tom DiNapoli)ٹشِ جیمز(۔ خزانے کے نگہبان، کومپٹرولر  Tish Jamesہماری پروٹیکٹر، اٹارنی جنرل 

سٹوکس(۔ سینیٹ کے اقلیتی  -)کرسٹل پیپلز Crystal Peoples-Stokesنیپولی(۔ بفلو سے، اسمبلی کی اکثریتی قائد 
)وِل بارکلے(۔ نیو یارک کورٹ آف اپیلز کے جج   Will Barclay)راب اورٹ( اسمبلی کے اقلیتی قائد  Rob Orttقائد 

)ظہران ممدانی(۔ اور ریاست بھر سے میئرز اور کاؤنٹی   Zohran Mamdaniصاحبان۔ نیو یارک سٹی کے میئر 
  ایگزیکٹوز۔

  
 Karen Persichilli Keoghلیبر پارٹی کے نمائندگان اور معزز مہمانانِ گرامی۔ میری کابینہ کے ارکان۔ سیکریٹری 

  )کیرن پرسیچلی کیوگ( اور ایگزیکٹو چیمبر کی سینئر ٹیم۔
  

)ولیم ہوکل( کی موجودگی کو  William Hochulاور مجھے نیو یارک کے سب سے پہلے مردِ اول، میرے شوہر، 
  تسلیم کرتے ہوئے بہت فخر ہے۔

  
ویں دن، ہم مل کر ایک سفر کا آغاز کریں گے۔ سالانہ ریاستی خطاب مستقبل کی طرف  13کے اس  2026آج، سنہ 

  دیکھنے کا ایک موقع ہے۔ لیکن یہ سال ہم سے مطالبہ کرتا ہے کہ اس لمحے سے کسی بڑی چیز پر غور کریں:
  

سال بیت چُکے ہیں، اور تاریخ یہ کیسے تشکیل دیتی ہے کہ ہم   250ہمارے ملک کے ماخذ، جسے اس سال قائم ہوئے 
  کہاں ہیں اور ہمیں یہاں سے کہاں جانا ہے۔

  
شروع سے ہی، نیو یارک کے لوگ ہمیشہ سے ہی باغی رہے ہیں، جو من مرضی کرنے اور بے جا پابندیوں سے 

 آزادی کے لیے خود سے بڑی قوتوں کا مقابلہ کرنے کے لیے تیار ہیں۔ 
  

وہ لچک، وہ طاقت، وہ جذبہ، وہ آمادگی، ایک بہتر مستقبل کے لیے لڑنے کی خواہش البنی اور نیو یارک سٹی کے  
  ایک جابرانہ طاقت کے بوجھ تلے آگے بڑھنے کا راستہ۔ - ہوٹلوں میں خفیہ ملاقاتوں میں پیدا ہوئی تھی 

  
اور بعد میں، ہمارے ملک کے پہلے دارالحکومت کے طور پر نیو یارک کے ساتھ، ہمارے دلیر انقلابی رہنما لامحدود 

 امکانات کے ساتھ ایک نئی قوم کے حکمران قائدین بن گئے۔  
  

آپ کی گورنر کی حیثیت سے اپنے چار برسوں میں آپ کی کہانیاں سنتے ہوئے، اس عظیم ریاست کی نبض کو  
سال پہلے نیو یارک والوں کا خاصہ   250محسوس کرتے ہوئے، میں نے وہی طاقت، لچک، وہ امید دیکھی ہے جو 

  تھی۔
  

اور اس کے بعد کے اپنے ایجنڈے کو تشکیل دیا ہے، میں ریاست کے ہر کونے سے نیو یارک   2026جب میں نے سنہ 
وہ لوگ جو اپنے خوابوں کو پسِ پشُت ڈالنے سے انکاری   - کے لوگوں کے ساتھ اپنی بات چیت سے رجوع کرتی رہا 

  ہیں۔
  

Theresa Durham   تھریسا ڈرہم( جیسے لوگ، سیراکیوز کی مکین ایک دادی، جن کے ساتھ خوش قسمتی سے(
 گزشتہ مئی میں میری ملاقات ہوئی تھی۔  

  
  )تھریسا( نے اپنا گھر پانے کا زندگی بھر کا خواب پورا کیا۔ Theresaہماری ہاؤسنگ پالیسیوں کی بدولت، 



  
Deborah Koenigsberger   ڈیبرا کونیزبرگر( جیسے لوگ جو فلیٹرون ضلع میں کپڑے کی دکان کی مالک ہیں۔( 

  
Trump  ٹرمپ( کے ٹیرفوں سے ان کا کاروبار بہت زیادہ متاثر ہو رہا ہے۔ اور کسی نہ کسی طرح، وہ ایک بلا منافع(

  کام کرنے والی تنظیم کی قیادت کرتے ہوئے اسے چلا رہی ہے جو بے گھر خواتین اور بچوں کی مدد کرتی ہے۔
  

)جوزیہ مورالس( جیسے لوگوں کے متعلق سوچتی ہوں، جنہوں نے اپنی ذہنی صحت   Joziah Moralesسالہ  14میں 
کے ساتھ جدوجہد کرتے ہوئے مدد لینے کی ہمت پائی۔ آج، وہ وہاں سے باہر اپنی متاثر کن کہانی سنا رہی ہے، اپنے 

 ساتھیوں کو یاد دلا رہی ہے کہ مدد قبول کرنے میں کوئی حرج نہیں۔  
  

لہٰذا جب میں کہتی ہوں کہ میری لڑائی آپ کے خاندان کے لیے ہے، یہ وہ لوگ ہیں جن کے بارے میں میں بات کر  
  رہی ہوں۔

  
میں ان کی اور لاتعداد دوسروں کی کہانیاں اپنے ساتھ رکھتی ہوں، کیونکہ میں نے خود ان جیسی زندگی جی ہے۔ بفلو 

کے نواح میں ایک تنگ گھر میں پرورش پاتے ہوئے، اپنے بھائیوں کے ساتھ ایک گرم، غیر آرام دہ خواب گاہ میں  
گئے سپیس ہیٹر کے پاس بیٹھ کر ہوم ورک کرتے ہوئے،   رہتے ہوئے، مقامی پزیریا میں شفٹ ختم کرنے کے بعد رات

مجھے یہ معلوم نہیں تھا کہ میرا راستہ مجھے کہاں لے جائے گا۔ لیکن میں نے سیکھا کہ جب لوگ سخت محنت کرتے 
  ہیں، اور جب کسی کی پشت پناہی ہوتی ہے، تو اس سے ان کی پوری زندگی کا رخ بدل سکتا ہے۔

  
اس لیے میں دل کی گہرائیوں سے یقین رکھتی ہوں کہ حکومت بھلائی کے لیے ایک طاقت ہو سکتی ہے اور لازماً  

ہونی چاہیے۔ اور پچھلے چار برسوں میں، ہم نے یہ ثابت کیا ہے۔ ہم نے اپنی ریاست کو ایک بحران سے نکالا اور ایک  
  ا۔ایسی واپسی کی جس کے بارے میں بہت کم لوگوں کو یقین تھ

  
جرائم ان جگہوں پر کم ہیں جہاں نیو یارک والے اسے سب سے زیادہ محسوس کرتے ہیں۔ ہماری سڑکیں، ہماری سب  

  ویز، ہماری کمیونٹیز سالوں سے زیادہ محفوظ ہیں۔
  

ہم یہ بھی جانتے ہیں کہ لوگوں کو رہنے کے لیے ایک محفوظ جگہ کی ضرورت ہے۔ اسی لیے ہم نے نصف صدی  
  میں رہائش کا سب سے اہم معاہدہ کیا ہے تاکہ نوجوان خاندان اپنی جڑیں پیوست کر سکیں۔

  
ہم نے نگہداشتِ اطفال کو بڑھایا، انسولین کی لاگت کو محدود کیا اور بچے کی پیدائش سے قبل بامعاوضہ چھٹی کا  

 ملک کا پہلا پروگرام شروع کیا۔ 
  

ہم نے صاف توانائی، چپس کی تیاری اور جدید ٹیکنالوجی میں تاریخی سرمایہ کاری بھی کی، جس سے دسیوں ہزار  
 اچھی تنخواہ والی نوکریاں پیدا ہوئیں۔ اور اثر ناقابلِ تردید ہے۔ 

  
پرچون فروشی بڑھ رہی ہے۔ ملک میں کسی بھی جگہ کے مقابلے کالج سے فارغ التحصیل زیادہ لوگ نیو یارک منتقل  

  ہو رہے ہیں۔ ہم دفتر واپسی میں ملک کی قیادت کر رہے ہیں۔ بیبلون سے لے کر بفلو تک نیو یارک عروج پر ہے۔
  

اگر آپ مستقبل پر شرط لگا رہے ہیں، تو آپ کو نیو یارک پر شرط لگانے کی ضرورت ہے۔ اگر آپ کو خداداد  
صلاحیتوں کی تلاش ہے، تو آپ کو یہ نیو یارک میں مل جائیں گی۔ اگر آپ ثقافت، اختراع، مواقع کا مرکز تلاش کر  

  رہے ہیں، تو یہ ہمیشہ نیو یارک رہا ہے اور رہے گا۔
  

میرے دوستو، مجھے یہ کہتے ہوئے فخر محسوس ہوتا ہے: ہماری ریاست کی حالت مضبوط ہے! اور ہم ابھی شروع  
  کر رہے ہیں۔

  



)ڈونلڈ ٹرمپ( اور کانگرس میں   Donald Trumpلیکن مجھے آپ کے ساتھ برابری کی ضرورت ہے: اس لمحے کو 
اس کے اہل کاروں کی طرف سے حقیقی خطرات درپیش ہیں۔ ان لاپرواہ ٹیرفوں کے ذریعے اشیائے صرف سے لے  
کر فارم کے آلات تک ہر چیز کی لاگت بڑھ گئی ہے۔ بنیادی ڈھانچے کے بڑے منصوبے ختم ہو رہے ہیں جو یونین 

کو دودھ پلا رہی تارکینِ وطن ماؤں کو ان کے بچوں سے جدا کر رہے ہیں اور  کے اراکین کو کام پر لگاتے ہیں۔ بچوں 
  اسے عوامی تحفظ قرار دے رہے ہیں۔

  
اور ابھی پچھلے ہی ہفتے، دنیا نے میناپولس میں تارکینِ وطن کے خلاف کارروائی میں وہ دیکھا جو کبھی نہیں ہونا  

  ایک بچے کو ماں سے محروم کر دیا، اور ایک کمیونٹی، اور حقیقت میں ایک قوم بکھر گئی۔ -چاہیے تھا  
  

  یہ سب ایک ایجنڈے کا حصہ ہے جو ہماری زندگیوں کو بس مشکل ہی بناتا ہے۔
  

 خیر، نیو یارک والوں کے بارے میں ایک بات مشہور ہے: ہم پیچھے نہیں ہٹتے۔ ہم اٹھتے ہیں۔ 
  

جب انہوں نے اولین امدادی کارکنان اور قانون نافذ کرنے والے اداروں کی فنڈنگ چھیننے کی کوشش کی، تو ہم نے  
انہیں اسے بحال کرنے پر مجبور کیا۔ جب انہوں نے بھیڑ کے اوقات میں قیمتوں کے تعین کو ختم کرنے کی کوشش کی  

نٹے سے بھی کم عرصہ قبل ایک اور دھمکی آمیز پوسٹ بھی  گھ 24تو ہم نے انہیں بار بار عدالت میں ہرایا۔ صدر نے 
  کی۔ لیکن بادشاہ کہلوانے کے شوقین کو میرا پیغام وہی ہے: ہم نہیں جھکیں گے۔

  
جی ہاں، یہ لاپرواہ وفاقی پالیسیوں کی وجہ سے حقیقی غیر یقینی صورتحال کا سال ہے۔ واشنگٹن کی افراتفری ہمارے  

نچلے طبقے کو مار رہی ہے۔ لیکن ہم نے طوفان کو برداشت کرنے کے لیے کشتی بنائی ہے۔ کیونکہ ہم نے اپنے 
تبدیلی ساز سرمایہ کاری کرنے کے قابل ہیں۔ ٹیکس میں    پیسوں کا انتظام ذمہ داری سے کیا ہے۔ ہم اپنے مستقبل میں 

 اضافہ کیے بغیر۔ اگلی نسل کو قرضوں کے ڈھیر تلے دبائے بغیر۔  
  

 چار سال پہلے، ہم نے ایک جرات مندانہ نصب العین پیش کیا تھا۔ میں نے اسے حقیقت بنانے کا بیڑا اٹھایا ہے۔ 
  میں، ہم نتائج دیکھ رہے ہیں۔ 2026اور سنہ 

  
 کیوبک سے نیو یارک سٹی کے دس لاکھ سے زیادہ گھروں کو بجلی فراہم کرنے کے لیے صاف پن بجلی۔ 

  
  زمین سے بلند ہوتے ہوئے طویل عرصے سے رکے ہوئے رہائشی منصوبے۔

  
  شاباش بلز! مغربی نیو یارک میں فخر اور سرمایہ کاری لانے والا ایک نیا سٹیڈیم۔

  
  )بیلمونٹ پارک( جو ریسنگ کو مستقبل میں لے جا رہا ہے۔  Belmont Parkبالکل نیا 

  
  ورلڈ کپ، دنیا بھر سے فٹ بال کے شائقین کو اپنی طرف راغب کر رہا ہے۔

  
  پورٹ اتھارٹی بس ٹرمینل سے لے کر ہمارے پلُوں اور سرنگوں تک، اہم بنیادی ڈھانچے کو دوبارہ بنایا جا رہا ہے۔

  
 سیکنڈ ایونیو سب وے کو مزید پھیلایا جا رہا ہے۔ 

  
  اور انٹربورو ایکسپریس کے ساتھ، ہم کوئینز اور بروکلین کو ایسے جوڑیں گے جیسے پہلے کبھی نہیں جُڑے۔

  
  حتیٰ کہ پین سٹیشن کی تزئین و آرائش کا طویل عرصے سے خواب دیکھا جا رہا ہے۔

  
  خاندانوں کو سانس لینے کی مزید جگہ ملے گی۔

  



  کم از کم اجرت میں ایک اور اضافہ۔
  

برسوں میں متوسط طبقے پر ٹیکس کی سب   70تک اور  1,000$بہتر بامعاوضہ خاندانی چھٹی۔ چائلڈ ٹیکس کریڈٹ 
برسوں میں سب سے کم! اور ہم نے کاروباری اداروں کے اوپر سے ایک بڑا   70سے کم شرح۔ میں دوہراتی ہوں، 

  فیصد اضافہ کیا۔ 70بوجھ ہٹایا، اربوں کی بے روزگاری بیمہ قرض کی ادائیگی کرتے ہوئے فوائد میں 
  

  یہ ہر اس شخص کے لیے ایک اہم حفاظتی جال ہے جو خود کو بیروزگار پاتا ہے۔
  

  میں ہم اور کس چیز کے منتظر ہو سکتے ہیں؟ 2026سنہ 
  

عالمی شہرت یافتہ کمپنیاں جو کمیونٹیز کو نئی زندگی دیتی ہیں، طویل عرصے سے نظر انداز ہیں: اوونڈاگا کاؤنٹی میں 
Micron  دن بعد تعمیراتی کام کا آغاز کر رہی ہے! سراٹوگا کاؤنٹی میں   3سال پہلے نہیں بلکہ اب سے  3اب سے

GlobalFoundries  ۔ مونرو کاؤنٹی میںFairlife ۔ اونیڈا کاؤنٹی میںChobani۔  
  

یہ فتوحات ان لڑائیوں کے نتائج ہیں جو ہم نے اپنی سرمایہ کاری پر کیں اور ایک مستقبل کے بھی جو ہم نے مل کر  
منتخب کیا۔ اور جب میں "مل کر" کہتی ہوں تو اس میں ریاستی حکومت میں میرے عظیم شراکت دار شامل ہوتے ہیں  

ی ہیں جو ہمارے قصبوں اور شہروں کو چلانے کے لیے جو آج ہمارے ساتھ ہیں۔ اور اس کا مطلب مقامی قائدین بھ
 چوبیس گھنٹے کام کرتے ہیں۔  

  
 آئیے ان میں سے چند ایک کی بات سنتے ہیں۔ 

  
آپ کے گورنر کی حیثیت سے، مجھے کمیونٹیز کے تحفظ اور سب کے لیے کام کرنے والی معیشت کی تعمیر کے لیے  

لڑائی کی قیادت کرنے پر فخر ہے! اور آج میں آپ کو یہ بتانے کے لیے حاضر ہوں کہ ہم اس لڑائی کو کیسے جاری  
 ے ہوتی ہے۔ رکھے ہوئے ہیں، اور اس کی ابتداء زندگی کو مزید سستا بنانے س

  
خواہ ہم نگہداشتِ اطفال کے متعلق بات کر رہے ہوں، گھریلو اشیائے صرف کی یا یوٹیلیٹی بلوں کے متعلق، ایک چیز  
واضح ہے: والدین، سابق فوجیوں اور بزرگوں کو امداد کی ضرورت ہے۔ اسی لیے، صرف پچھلے سال ہی مقننہ کے  

  واپس ڈالے۔ 5,000$ساتھ کام کرتے ہوئے، ہم نے محنتی خاندانوں کی جیبوں میں 
  

لیکن اب، واشنگٹن کے ریپبلکن متوسط طبقے کے خلاف ایک مکمل جنگ چھیڑ رہے ہیں: اخراجات کو بڑھا رہے ہیں 
اور ریاستوں کو ذرے اٹھانے پر مجبور کر رہے ہیں۔ لہٰذا اس سال، جب کہ واشنگٹن ہمارے حفاظتی جال پر چھری چلا  

ہ سستی ریاست نیو یارک کے لیے لڑائی کو دوگنا کر رہی رہا ہے، میں نگہداشتِ اطفال کے ساتھ آغاز کرتے ہوئے زیاد 
  ہوں۔

  
ملازمت پیشہ والدین کے لیے، کوئی قیمت اس سے زیادہ بھاری نہیں ہے۔ مجھے معلوم ہے کہ یہ کتنی ضروری ہے  

  کیونکہ میں نے اس میں سے گزر چکی ہوں۔
  

)بلِ( اور میں خاندان کا آغاز کر رہے تھے، نگہداشتِ اطفال ہماری سب سے بڑی رکاوٹوں میں   Billجب میرے شوہر 
 Daniel Patrickسے ایک تھی۔ میں قانون کے سکول سے تازہ تازہ فارغ التحصیل ہوئی تھی اور سینیٹر 

Moynihan   ڈینیئل پیٹرک موئنہان( کے ساتھ کیپیٹل ہل پر ملازمت کر رہی تھی جو میرا خواب تھا۔ لیکن جب ہمارے(
 بچے ہوئے تو مجھے اس پیشے کو صرف اس لیے چھوڑنا پڑا کہ ہمیں سستی نگہداشتِ اطفال نہیں مل سکی۔ 

  
  یہ دل دہلا دینے والا تھا۔

  
  تب یہ مشکل تھا۔ اور آج بہت سارے خاندانوں کے لیے، یہ تقریباً ناممکن ہے۔

  



کے درمیان لاگت آتی ہے۔ اس قیمت   40,000$اور  26,000$یہ لیں: نیو یارک سٹی میں، نگہداشتِ اطفال پر سالانہ 
  کے لیے، آپ کے رینگتے ہوئے بچے کو تین زبانوں میں رواں ہونا چاہیے اور آپ کے ٹیکس ادا ہونے چاہیئں۔

  
ایک سال پہلے، میں اسی مرحلے پر تھی اور اپنی ریاست کو یونیورسل چائلڈ کیئر کے راستے پر ڈال دیا۔ آج، میں آپ  
کے سامنے یہ بتانے کے لیے ایک واضح روڈ میپ کے ساتھ کھڑی ہوں کہ ہم وہاں کیسے پہنچیں گے۔ میری حکومت 

بلین سے زیادہ کی سرمایہ کاری کی ہے، یہ منصوبہ بالآخر نیو یارک    8$سے نگہداشتِ اطفال میں  2022نے سنہ 
 میں ہر ایک خاندان کے لیے یونیورسل چائلڈ کیئر فراہم کرے گا۔ 

  
  بات ختم۔

  
)ممدانی( کے ساتھ یہ اعلان کرنے کے لیے  Mamdaniکام پہلے ہی شروع ہو چکا ہے۔ پانچ روز قبل، میں میئر  

پروگرام کے پہلے دو برسوں کو مکمل طور پر فنڈ دے گی اور   Universal 2-Careکھڑی تھی کہ ریاست ان کے  
  کے مکمل وعدے کو پورا کرنے میں مدد کر رہی ہے۔ Universal 3-Kساتھ ہی نیو یارک سٹی کو 

  
  ریاست بھر میں، ہم ایک مختلف، لیکن اتنا ہی پرُعزم طریقہ اختیار کر رہے ہیں:

  
  کے!-سال کی عمر کے بچے کے لیے یونیورسل پری 4تک ہر  2028سنہ 

  
سال عمر تک کے بچوں کے لیے سال بھر، پورا دن، سستی نگہداشت فراہم کرنے   3اس سال، ہم نوزائیدہ سے لے کر 

  کے لیے کمیونٹی بھر میں نگہداشتِ اطفال کا ابتدائی منصوبہ بھی کریں گے۔
  

( اور اپنے  State Child Care Assistance Programاور ہم اپنے ریاستی نگہداشتِ اطفال امدادی پروگرام )
سے زیادہ کی   15$واؤچر سسٹم کی ثابت شدہ کامیابی پر استوار کریں گے تاکہ ہزاروں مزید خاندانوں کو ہر ہفتے 

 اعلیٰ معیار کی نگہداشت تک رسائی حاصل ہو سکے۔ 
  

 ہماری مضبوط معیشت کی بدولت، ہمارے پاس ان اقدامات کو عملی بنانے کے لیے آمدنی ہے۔ 
  

  لیکن اپنی رفتار کو جاری رکھنے کے لیے ہمیں نجی شعبے کی شراکت داری کی ضرورت ہے۔
  

لہٰذا ہم آجروں کے ساتھ کام کریں گے اور ان لوگوں کے لیے ٹیکس مراعات کو بہتر بنائیں گے جو نگہداشتِ اطفال کے  
فوائد میں سرمایہ کاری کرتے ہیں۔ ہم چاہتے ہیں کہ خاندان شروع کرنے اور اپنا مستقبل بنانے والے ہر فرد کے لیے 

 نیو یارک پہلی جگہ بنے۔  
  

  جب ایسا ہوتا ہے تو ہم سب جیت جاتے ہیں۔
  

  ہمارے کلاس روم زیادہ بھرے ہوئے ہیں۔
  

  ہماری معیشت زیادہ مضبوط ہے۔
  

  اور ہماری کمیونٹیز لفظ کے ہر لحاظ سے امیر تر ہیں۔
  

فی سال ادا کرتا ہے   1,700$لیکن استطاعت نگہداشتِ اطفال پر نہیں رکتی۔ اس وقت، نیو یارک کا اوسط گھرانہ تقریباً 
)ڈونلڈ ٹرمپ( کا آف شور ونڈ پر کام   Donald Trumpصرف لائٹس جلتی رکھنے اور گھر گرم کرنے کے لیے۔ اور 
  روکنے کا آرڈر طویل مدت میں اسے مزید خراب کر دے گا۔ 

  
  میں ہر قدم پر اس کا مقابلہ کر رہی ہوں۔



  
لیکن جب یہ جنگ جاری ہے تو ہم اب یوٹیلیٹی امداد کو ہموار کرتے ہوئے کارروائی کر رہے ہیں جس سے گھر کے  

مالکان کو توانائی کی مؤثر اصلاحات کرنے میں مدد مل رہی ہے اور نیو یارک کے باشندوں کو نرخوں میں بے تحاشہ  
 اضافے سے اندھا ہونے سے بچایا جا رہا ہے۔ 

  
ہم پائیدار سرمایہ کاری میں قوم کی قیادت کرتے ہوئے آج توانائی کو مزید سستا اور قابلِ اعتماد بنا سکتے ہیں، اور اس 

 ریاست کو اپنے بچوں اور پوتے پوتیوں کے لیے مضبوط بنا سکتے ہیں۔  
  

  اور استطاعت کا ایک اور مسئلہ ہے جو برسوں سے ظاہر ہے: گاڑیوں کے بیمے کی آسمان کو چھوتی قیمت۔
  

کیونکہ ہماری ریاست کے بہت سے حصوں میں، گاڑی کا مالک ہونا کوئی عیاشی نہیں ہے، یہ ضرورت ہے۔ اس کے 
سالانہ   4,000$باوجود، نیو یارک والے گاڑی بیمے کی ملک میں سب سے زیادہ شرح ادا کرتے ہیں، جس کی اوسط 

زیادہ۔ اس لیے نہیں کہ نیو یارک کے لوگ کچھ غلط کر رہے ہیں، بلکہ اس لیے کہ   1,500$قومی اوسط سے   -ہے 
 بڑے پیمانے پر دھوکہ دہی اور قانونی چارہ جوئی کے اخراجات قیمتوں میں اضافہ کر رہے ہیں۔ 

  
آئیے واضح کریں کہ یہ کیسے ہوتا ہے۔ جب نظام قابو سے باہر ادائیگیوں کی اجازت دیتا ہے۔ یہ اخراجات زیادہ ماہانہ  

  بلوں کی صورت میں آپ کو منتقل ہوتے ہیں۔
  

نیو یارک والوں کو اسی کوریج کے لیے زیادہ ادائیگی نہیں کرنی چاہیے۔ اور اسی سال، ہم اس کا کچھ کرنے جا رہے  
  ہیں۔

  
ہم دھوکہ دہی پر بریک لگا رہے ہیں اور ایک ایسے نظام کو ختم کر رہے ہیں جو غیر قانونی رویے کا اجر دیتا ہے۔ 

اگر آپ نشے میں گاڑی چلا رہے تھے، بغیر لائسنس کے گاڑی چلا رہے تھے، یا حادثے کے وقت کوئی جرم کر رہے  
  تھے، تو آپ کو تنخواہ نہیں ملنی چاہیے۔

  
  یہ بالآخر نیو یارک کے ان لاکھوں ڈرائیوروں کے لیے کھڑا ہونے کی بات ہے جو وقفے کے مستحق ہیں۔

  
  اور اس سال، ہم ہر طرح کے مجرموں کے خلاف کریک ڈاؤن جاری رکھیں گے۔

  
 جب میں نے دفتر سنبھالا تو نیو یارک کو جرائم اور بدنظمی کے بحران کا سامنا تھا۔  

  
میرے آنے سے پہلے کے دو برسوں میں، فائرنگ کے واقعات تقریباً دوگنا ہو چکے تھے۔ عادی مجرم فوجداری نظامِ  

  انصاف کے اندر آ اور باہر جا رہے تھے۔ اور بہت سے لوگوں خود کو غیر محفوظ محسوس کر رہے تھے۔
  

میں نے نیو یارک والوں سے وعدہ کیا تھا کہ میں حفاظت اور سلامتی کو بحال کرنے کے لیے اپنی بساط بھر ہر ممکن  
 کوشش کروں گی۔ 

  
بلین سے زیادہ کی بے مثال    3$ہم نے عمل کے ساتھ اس وعدے کی پشت پناہی کی۔ ہم نے پولیس اور تحفظِ عامہ میں 

ہم نے قانون توڑنے کا سلسلہ قائم کرنے والوں کو سڑکوں سے دور رکھنے اور مجرموں کو تکنیکی  سرمایہ کاری کی۔ 
چیزوں پر آزادانہ چلنے سے روکنے کے لیے عام فہم اصلاحات کے ساتھ ساتھ ملک میں بندوق کے مضبوط ترین  

 قوانین نافذ کیے ہیں۔  
  

ہم نے پولیس کو بہترین ٹیکنالوجی سے لیس کیا، اپنے سب وے میں مزید افسران کو تعینات کیا، پرچون فروشی میں  
  چوری اور گھریلو تشدد کے خلاف کریک ڈاؤن کرنے کے لیے خصوصی یونٹ بنائے۔

  چار سال بعد جرائم کی شرح ریکارڈ کم ہو رہی ہے۔ فائرنگ، قتلِ عام اور سب وے جرائم میں کمی
  



لیکن ہم کبھی مطمئن نہیں ہوں گے۔ اس سال، ہم اس بات پر استوار ہو رہے ہیں کہ مجرموں سے آگے رہنے کے لیے 
  ڈیٹا، رابطہ اور سمارٹ نفاذ کا استعمال کرتے ہوئے کیا کچھ ہوتا ہے۔

  
ہم ریاست بھر میں جرائم کے تجزیہ کے مراکز کے اپنے کامیاب نیٹ ورک کو وسعت دیں گے۔ اپنے سب ویز پر، ہم  

اضافی سٹیشنوں پر پلیٹ فارم کی رکاوٹیں لگائیں گے اور اپنے ایلیٹ   85پولیس کے بہتر گشت کو برقرار رکھیں گے،  
 دور رکھتے اور دیکھ بھال میں لاتے ہیں۔  مینٹل ہیلتھ یونٹس کو وسعت دیں گے جو لوگوں کو ٹرین سے 

  
ہم نے لوہے کی پائپ لائن کے ساتھ اپنی ریاست میں آتشیں اسلحے کی لہر کو روکا ہے۔ اور اب، ہم پلاسٹک کی پائپ  

  لائن کو نشانہ بنا رہے ہیں۔
  

پرنٹ کردہ نقلی بندوقیں گھریلو قتل کرنے والی مشینیں ہیں جو ان پرزوں کے ساتھ بنتی ہیں جنہیں آپ   D-3غیر قانونی 
باآسانی خرید سکتے ہیں۔ جوابی کارروائی کرنے کے لیے، میں ملک میں پہلا قانون تجویز کر رہی ہوں جس کے لیے 

پرنٹرز سے ایسا سافٹ ویئر شامل کرنے کا تقاضہ کیا گیا ہے جو   D-3ریاست نیو یارک میں فروخت ہونے والے تمام 
 پرنٹر کو بندوق بنانے سے روکتا ہے۔  

  
اب آپ ایسی ہینڈگنز فروخت نہیں کریں گے جنہیں خودکار مشین  اور ہم بندوق بنانے والوں پر نظریں رکھ رہے ہیں: 

 راؤنڈ فائر کرنے کے قابل ہیں۔  1,200جو فی منٹ  —گنوں میں تبدیل کیا جا سکتا ہے 
  

  یہاں نہیں۔ نیو یارک میں نہیں۔ اس طرح ہم جانیں بچاتے ہیں اور جرائم سے لڑتے ہیں۔
  

سال پہلے لڑی جانے والی آزادیوں پر غور کرتے ہیں، ان میں سے ایک بغیر کسی مداخلت کے اپنے  250جب ہم 
  مذہب پر عمل کرنے کی آزادی ہے۔

  
میں، ہم سام دشمنی اور اسلامو فوبیا کی بڑھتی ہوئی لہر کے خلاف اپنی عبادت گاہوں کی حفاظت کے لیے   2026سنہ 

ملین  131$نئے اقدامات کریں گے۔ نیو یارک ان مقدس مقامات کو بہتر طریقے سے محفوظ بنانے کے لیے پہلے ہی 
 کی سرمایہ کاری کر چکا ہے۔ لیکن واضح طور پر، مزید کرنا لازم ہے۔  

  
ابھی پچھلے ہفتے ہی، مظاہرین نے کیو گارڈنز ہلز میں ایک عبادت گاہ کے باہر حماس کی حمایت میں نعرے لگائے۔ 

 یہ آزادیٔ اظہار نہیں ہے۔ یہ ہراسگی ہے۔ اور یہودی کمیونٹی کو اس طرح نشانہ بنانا سام دشمنی ہے۔  
  

فٹ کے اندر احتجاج پر پابندی کی تجویز دے رہی ہوں۔ لہٰذا جو  25اس لیے میں عبادت گاہوں میں املاک کی حد کے 
  لوگ صرف عبادت کرنا چاہتے ہیں وہ بغیر کسی خوف اور ہراس کے عبادت کر سکتے ہیں۔

  
  نیو یارک والوں کو محفوظ رکھنے کی میری ذمہ داری ہمارے بچوں کی حفاظت تک بھی ہے۔

  
لہٰذا بچوں کو مزید لت لگانے والے  پر کام کیا ہے اور ملک کے معروف قوانین منظور کیے ہیں۔  Big Techہم نے 

  الگوردم کا نشانہ نہیں بنایا جائے گا جو ان کے ذہنوں کے ساتھ کھیلتے ہیں۔
  

وہ اب ان میگا کارپوریشنز کے لیے ہدف نہیں ہوں گے جو ان کی ذہنی صحت سے رقم کماتے ہیں۔ اور اب جب سکول 
 کا دن شروع ہوتا ہے، ان کے فون ہماری گھنٹی سے گھنٹی کی پابندی کے تحت بند کر دیئے جاتے ہیں۔  

  
 صرف چار مہینوں میں تبدیلی غیر معمولی رہی ہے۔  

  
 Frankieکلاس رومز میں بحث مباحثے ہو رہے ہیں۔ ہنسی ہمارے لنچ روم کو بھر دیتی ہے۔ اور فرینکی فوکس )

Focus ہمارے بچوں کے خوابوں میں آتا ہے۔ ) 
  



سال سے کم عمر کے تمام سوشل میڈیا صارفین کی حفاظت کے لیے   18اپنی کامیابی کی بنیاد پر، میں کہتی ہوں کہ ہم 
نئے تقاضوں کا نفاذ کرتے ہیں: آئیے رازداری کی خودکار سیٹنگز کے ساتھ بچوں کا شکار کرنے والوں کے براہِ 

چیٹ بوٹس کو غیر فعال کریں جو دماغی صحت کے سنگین مسائل کا سبب   A-Iراست پیغامات کو مسدود کریں۔ آئیے 
  بن سکتے ہیں۔

  
آئیے محل وقوع کے اشتراک کو مسدود کریں اور آن لائن کھیلوں کے جوئے تک رسائی کو ختم کرنے کے لیے مزید 

 کچھ کریں تاکہ ہمارے بچے چھوٹی عمر میں ہی لت کے شکار نہ ہوں۔ 
  

آپ نے مجھے یہ کہتے سنا ہے کہ ہماری کمیونٹیز محفوظ، سستی رہائش کی وافر فراہمی کے بغیر اپنی پوری  
 صلاحیتوں کو بروئے کار نہیں لا سکتیں۔  

  
بہت لمبے عرصے تک، زیادہ بوجھ والے ضوابط نے نہ صرف گھر بنانا بلکہ وہ جگہیں بھی بنانا جہاں لوگ کام کرتے 

  ہیں اور بنیادی ڈھانچہ جس پر ہمارے مستقبل کا انحصار ہے، بہت مشکل بنا دیا ہے۔
  

اسی لیے چار سال پہلے میں نے ایک عہد کیا تھا: جمود کو للکارنے، سرخ فیتہ کاٹنے اور تعمیر، تعمیر، تعمیر کے  
 لیے راستہ صاف کریں!  

  
برس   50مقننہ کے ساتھ کام کرتے ہوئے، ہم نے ایک ایسا نظام اختیار کیا جو ہمارے خاندانوں کو ناکام بنا رہا تھا اور 

 میں ہاؤسنگ کے اہم ترین معاہدے کی منظوری دی!  
  

سے زیادہ گھروں کو بچایا جن کے ختم   71,000ہم نے واضح کیا: کھڑے رہنا اب کوئی آپشن نہیں ہے۔ نتیجہ؟ ہم نے 
  ہونے کا خطرہ تھا۔

  
 کے لیے دروازہ کھول دیا!   800,000اور ہم نے اگلی دہائی میں مزید 

  
ہم نے تعمیراتی کام کے لیے تیار منصوبوں کو فنڈز فراہم کیے ہیں، کرایہ داروں کے تحفظ کو مضبوط کیا ہے، خالی  

  جائیدادوں کو گھروں میں تبدیل کیا ہے اور کرائے کے لیے ریگولیٹڈ ہاؤسنگ کی حفاظت کی ہے۔
  

سے زیادہ پرو ہاؤسنگ کمیونٹیز نے مزید گھر بنانے پر اتفاق کیا ہے   400مقامی حکومتیں بھی آگے بڑھ رہی ہیں۔ 
 جب ہم مراعات کا لالچ دے کے آگے بڑھ رہے ہیں۔ ڈرا دھمکا کے نہیں۔  

  
ملین تک رسائی   750$میرے نقطۂ نظر کے تحت، وہ کمیونٹیز جو ہاؤسنگ کے لیے ہاں کہتی ہیں، ریاستی فنڈنگ میں 

 حاصل کرتی ہیں۔ 
  

  ہم اینٹ سے اینٹ بجانے کی ثقافت کو تبدیل کر رہے ہیں۔
  

ملین کی   100$ملین اور اختراعی، تیار شدہ ہاؤسنگ کے لیے  250$اس سال ہم سستی رہائش کے لیے اضافی 
 سرمایہ کاری کریں گے جو لاگت کو کم کرتی ہے اور تعمیر کی رفتار کو تیز کرتی ہے۔  

  
اور ہم نیو یارک سٹی میں کرایہ پر چلنے والی عمارتوں کے مالکان کی مرمت اور سرمایہ کاری میں مدد کرنے کے 

  لیے ٹیکس مراعات کو اپ ڈیٹ کریں گے۔
  

دریں اثنا، ہم بدترین مکان مالکان کے خلاف جرمانے میں اضافہ کریں گے اور بزرگوں اور نیو یارک کے معذور افراد 
  کے لیے کرائے میں امداد کو مضبوط کریں گے۔

  
  لیکن جہاں تک ہم آ گئے ہیں، بہت سارے منصوبے اب بھی پھنسے ہوئے ہیں۔



  
  اس لیے نہیں کہ وہ برُی تجاویز ہیں بلکہ اس لیے کہ نظام خود ہی رکاوٹ بن گیا ہے۔

  
حتیٰ کہ وہ منصوبے جن پر سبھی متفق ہیں ہمیں سستی رہائش، صاف توانائی کی ضرورت ہے۔ اہم بنیادی ڈھانچہ سرخ 

  فیتے میں پھنسے ہوئے اخراجات کو بڑھانے اور مواقع کو مزید پہنچ سے دور کرنے میں برسوں گزار سکتا ہے۔
  

لہٰذا اس سال، ہم ماحولیاتی جائزہ لینے کے عمل پر سخت نظر ڈال رہے ہیں جو حقیقی معنوں میں نصف صدی میں اپ  
  ڈیٹ نہیں ہوئے ہیں۔

  
اس وقت، وہ ان منصوبوں کو سست کرتے ہیں جو ہمیں موسمیاتی تبدیلیوں سے لڑنے، رہائش گاہیں بنانے اور ہماری  

  کمیونٹیز کو مضبوط کرنے میں مدد کرتے ہیں۔
  

اسی لیے، اس بجٹ میں، میں ایک سادہ، عام فہم اپ ڈیٹ تجویز کر رہی ہوں: جب کمیونٹیز ہاؤسنگ، بنیادی ڈھانچے،  
  یا صاف توانائی کے لیے ہاں کرتی ہیں، تو ہم انہیں تعمیر کرنے دیں گے!

  
  جب کوئی قصبہ یا شہر آگے بڑھنے کا فیصلہ کرتا ہے تو اسے انضباطی جہنم میں نہیں پھنسنا چاہیے۔

  
 سرخ فیتہ کاٹنا تعمیراتی جگہ پر ختم نہیں ہوتا، یہ حکومت تک بھی وسیع ہے۔ 

  
اس سال، ہم حکومت کے کام کو بہتر بنانے کے لیے فرسودہ اور مشکل ضابطوں کو بھی ختم کریں گے اور جدید 

  ٹیکنالوجی سے فائدہ اٹھائیں گے۔
  

لیکن ہم اسے پرانے طریقے سے بھی کریں گے، چھوٹے کاروباری مالکان اور نیو یارک کے دیگر متاثرین سے بات  
  کرتے ہوئے نوکر شاہی کی رکاوٹوں کے بارے میں جو انہیں روکے ہوئے ہیں۔

  
لوگ یہ جاننے کے مستحق ہیں کہ ان کے ٹیکس کے ڈالر دانشمندی سے خرچ ہو رہے ہیں یا نہیں اور ان کی حکومت  

 مؤثر طریقے سے کام کر رہی ہے یا نہیں۔  
  

  اور ہم وہی پیداواری صلاحیت لا رہے ہیں جب ہم مستقبل کی ملازمتیں بناتے ہیں۔
  

ملین سے زیادہ نجی شعبے کی نوکریوں کا گھر ہے، جب میں نے عہدہ سنبھالا تھا اس سے تقریباً  8.5آج ایمپائر اسٹیٹ 
  دس لاکھ زیادہ۔

  
اور اب ہم اس تخلیقی صلاحیتوں کو استعمال کرتے ہوئے آگے بڑھ رہے ہیں جس نے ہمیشہ ہماری ریاست کی تعریف  

  کی ہے۔
  

سال پہلے ایری کینال نے نیو یارک کو ایک صنعتی پاور ہاؤس بنا دیا تھا۔ اس نے پیداواری ملازمتوں کی نسلوں   200
  اور پوری کمیونٹیز کو دوام بخشا۔

  
  کی دہائی میں بیرون ملک بھیجی گئیں تو میری جیسی کمیونٹیز نے اس کی قیمت ادا کی۔ 70لیکن جب وہ ملازمتیں 

  
مجھے یاد ہے کہ وہ سال جب بفلو میں فولاد کا پلانٹ بند ہوا اور اس میں کتنا نقصان ہوا تھا۔ میں نے رواں دواں  

کاروباروں کے اندھیرے کے اندر جانے میں اسے دیکھا۔ اتُرے ہوئے چہروں کے ساتھ میں امیدوں سے محروم فٹ پاتھ  
 پر سے گزری۔ 

  
 میرے بہن بھائیوں میں سے کسی کو نوکری نہیں مل سکی۔  



  
  وہ مغربی نیو یارک میں نہیں رہ سکتے تھے۔

  
اس سے میں نے ایک سبق سیکھا جسے میں کبھی نہیں بھولی: نیو یارک کو کبھی بھی ان فیصلوں کے رحم و کرم پر  

  نہیں چھوڑا جانا چاہیے جو یہاں کے گھر بیٹھے لوگوں کی پرواہ نہ کریں۔
  

میں، ہم نے   2022لہٰذا ہم مینوفیکچرنگ کے دوبارہ جنم کی جگہ بنا رہے ہیں جو قائم رہنے کے لئے بنایا گیا ہے۔ سنہ 
ملک کا سب سے بڑا سیمی کنڈکٹر ترغیبی پروگرام نافذ کیا جو اس بات کو یقینی بناتا ہے کہ ہمارے وقت کی تعریف  

  وں کے ذریعے بنائی جائے گی۔کرنے والی ٹیکنالوجی نیو یارک میں نیو یارک وال 
  

 ہم پہلے ہی دنیا کے سب سے بڑے چپ سازوں کو یہاں اتار رہے ہیں۔  
  

  لیکن ہمیں یہ یقینی بنانا چاہیے کہ یہ شاندار مواقع سب کی پہنچ میں ہیں جو چند ایک کے لیے مختص نہیں ہیں۔
  

یہی وجہ ہے کہ ہم نیو یارک کے باشندوں کو وہ مہارت حاصل کرنے میں مدد دینے کے لیے نصف بلین ڈالر سے 
 زیادہ کی سرمایہ کاری کر رہے ہیں جن کی انہیں کامیابی کے لیے ضرورت ہے۔  

  
  اس کا آغاز بنیادی اصولوں سے ہوتا ہے۔

  
یہی وجہ ہے کہ دو سال پہلے میں نے دلچسپی لی اور اصرار کیا کہ ہم بچوں کو پڑھنے اور غیر مؤثر طریقوں کو ختم  

  کرنے کا طریقہ سکھانے کی بنیادی باتوں پر واپس جائیں۔
  

  ہم نے وہ لڑائی لڑی اور ہم جیتے۔
  

اس سال ہم کل کی ملازمتوں کے لیے اگلی نسل کو تیار کرنے کے لیے ریاضی کے ساتھ وہی طریقہ اختیار کریں  
  گے۔

  
اور ان لوگوں کے لیے جو ایک نئی پیشہ ورانہ زندگی کا آغاز کرنا چاہتے ہیں، ہم نے نگہداشتِ صحت سے لے کر  
  جدید مینوفیکچرنگ تک بلند طلب والے پیشے حاصل کرنے والے بالغ متعلمین کے لیے مفت کمیونٹی کالج شروع کیا۔

  
  سے زائد افراد نے اندراج کروایا ہے۔ 11,000گزشتہ موسم گرما کے بعد سے، 

  
اس سال آئیے اس موقع کو مزید وسعت دیتے ہوئے لاجسٹکس، ایئر ٹریفک کنٹرول اور ایمرجنسی مینجمنٹ جیسے نئے  

  شعبے شامل کریں۔
  

  اور مستقبل کی تیاری کی بات کرتے ہوئے، ہم پر لازم ہے کہ صنعتوں کو درکار توانائی کے لیے منصوبہ بندی کریں۔
  

پچھلے موسمِ گرما میں، میں نے نسلوں میں پہلی بار بننے والے جوہری بجلی گھر کے منصوبے کو سبز جھنڈی  
 دکھانے کا جرات مندانہ قدم اٹھایا، جو کہ توانائی کے لیے ہمارے اوپر دیے گئے نقطۂ نظر کا ایک اہم حصہ ہے۔  

  
  اس وقت ہم نے ایک گیگا واٹ جوہری توانائی بنانے کا ہدف مقرر کیا تھا۔

  
  لیکن اگر ایک چیز ہے جس پر میں یقین کرتی ہوں تو وہ یہ ہے: بڑے ہو جاؤ یا گھر جاؤ۔

  
  لہٰذا میں نے پیداوار کو پانچ گیگا واٹ تک بڑھانے کا فیصلہ کیا ہے۔

  



  سالوں میں ریاستہائے متحدہ امریکہ میں کہیں بھی تعمیر کی گئی جوہری توانائی سے زیادہ ہے!  30یہ پچھلے 
  

اور یہ یقینی بنانے کے لیے کہ نیو یارک والے تیار ہیں، ہم ایک جوہری افرادی قوت کی تیاری کا پروگرام شروع کریں  
  گے تاکہ ہم مل کر اپنے صاف توانائی کے مستقبل کو تیار کر سکیں۔

  
  مجھے واضح کرنے دیں: ہمارا توانائی کا نظام سب سے پہلے نیو یارک والوں کی خدمت کے لیے ہے۔

  
ڈیٹا سینٹرز جدید مستقبل کے لیے بہت ضروری ہیں۔ لیکن وہ بہت زیادہ توانائی لیتے ہیں اور نرخ ادا کرنے والوں کو 

  بلوں کے رحم و کرم پر چھوڑ دیتے ہیں۔
  

لہٰذا اگر وہ نیو یارک میں تعمیر کرنا چاہتے ہیں، تو انہیں اپنے استعمال کی بجلی کے لیے اپنا منصفانہ حصہ ادا کرنا  
  پڑے گا اور بالآخر اپنی بجلی آزادانہ طور پر پیدا کرنا ہو گی۔

  
کیونکہ ہم ٹیکنالوجی کو اپنے بنیادی ڈھانچے کو نقصان پہنچانے کی اجازت نہیں دیں گے، اور ہم اسے اپنی جمہوریت  

  کو بھی کمزور نہیں ہونے دیں گے۔
  

لوگ الیکشن کے موسم میں جو کچھ دیکھتے اور سنتے ہیں اس پر بھروسہ کرنے کے مستحق ہیں۔ لہٰذا اس سال ہمیں  
AI  سے تیار کردہ تمام تصاویر اور ویڈیوز کے بارے میں انکشافات درکار ہوں گے تاکہ نیو یارک کے باشندے جان

  سکیں کہ کیا اصلی ہے اور کیا نہیں۔
  

اور ہم اپنے موجودہ قوانین کو مضبوط کریں گے تاکہ امیدواروں کی نقالی، ووٹروں کو دھوکہ دینے اور انتخابات میں  
  ہیرا پھیری کرنے والے ڈیپ فیکس پر پابندی لگائی جا سکے۔

  
  لہٰذا ان بندوقوں کو اچھی طرح دیکھ لیں کیونکہ یہ آخری بار ہے جب آپ انہیں دیکھنے والے ہیں۔

  
تمام لطیفوں کو ایک طرف رکھ کر، نیو یارک ہمیشہ سے ایک ایسی جگہ رہی ہے جہاں بنیادی حقوق کا بھرپور  

 طریقے سے دفاع کیا جاتا ہے۔ 
  

اور ایک ایسے لمحے میں جب ان حقوق پر براہِ راست ڈاکا ڈالا جا رہا ہے، ریاست نیو یارک وہی کر رہی ہے جو ہم  
  نے ہمیشہ کیا ہے: ہم ثابت قدم ہیں۔

  
کو الٹا گیا، تو ہم نے فوری طور پر اسقاطِ حمل تک رسائی کی حفاظت کی اور مریضوں اور  Wadeبنام   Roeجب 

  خدمات فراہم کنندگان کو سیاسی ظلم سے بچایا۔
  

ہم نے ریاستی آئین میں مساوی حقوق کی ترمیم کو شامل کیا اور ملک کے قدیم ترین انسانی حقوق کے قوانین میں سے  
  ایک کو مضبوط کیا۔

  
  )ٹرمپ( حکومت کے محاصرے میں آ گیا ہے۔ Trumpلیکن پچھلے سال کے دوران، یہ ریکارڈ 

  
جو چیز خطرے میں ہے اس کی ایک واضح مثال نگہداشتِ صحت کا حق ہے۔ واشنگٹن میں ریپبلکنز پریمیم بڑھانا  
چاہتے ہیں، کوریج سے انکار کرنا چاہتے ہیں، اور خاندانوں کو ڈاکٹر سے ملنے اور کرایہ ادا کرنے کے درمیان  

 انتخاب کرنے پر مجبور کرنا چاہتے ہیں۔  
  

ملین سے   1.3یہاں نیو یارک میں ہم انہیں روکنے کے لیے تن من دھن سے لڑ رہے ہیں۔ اس سال، ہم نیو یارک کے 
زیادہ لوگوں کے لیے سستی نگہداشتِ صحت کی حفاظت کریں گے۔ اور ہم جان بچانے والی ویکسین تک رسائی کی  

  بھی حفاظت کر رہے ہیں۔



  
پچھلے سال، جب فارمیسیوں نے لوگوں کو دور کرنا شروع کیا تو میں نے ایمرجنسی کا اعلان کیا اور اس میں توسیع  

  کی کہ کون ویکسین تجویز کر سکتا ہے اور اسے لگا سکتا ہے تاکہ کوئی بھی نیو یارک والا غیر محفوظ نہ رہے۔
  

اس سال، میں اس بات کو یقینی بناؤں گی کہ نیو یارک کے حفاظتی ٹیکوں کے معیارات قابلِ بھروسہ طبی ماہرین کی  
  جانب سے مرتب کیے جائیں، سازشی نظریہ بازوں کی جانب سے نہیں!

  
ایجنٹوں کے خلاف کھڑے ہوں جو اپنی طاقت کا غلط   ICEاور نیو یارک والوں کی حفاظت کا مطلب یہ بھی ہے کہ وہ  

  استعمال کرتے ہیں۔
  

نیو یارک ایک ایسی ریاست ہے جسے تارکینِ وطن نے بنایا تھا، ایسے لوگ جیسے آئرلینڈ سے میرے اپنے دادا دادی 
  جو بڑی غربت سے بھاگ کے آئے تھے۔

  
 اور ہم یہ نہیں بھولتے کہ ہم کہاں سے آئے ہیں۔ 

  
( کے فارموں سے لے  Sacketts Harborپچھلے ایک سال کے دوران، نیو یارک بھر کی کمیونٹیز سیکٹس ہاربر )

کر کایوگا کاؤنٹی کی فیکٹریوں سے لے کر لانگ آئی لینڈ کے ہائی سکولوں تک، وفاقی امیگریشن کے جارحانہ اقدامات  
  سے ہل گئی ہیں جو بہت آگے بڑھ چکے ہیں۔

  
ابھی کل ہی انہوں نے نیو یارک سٹی ہال میں ایک تجزیہ کار کو گرفتار کیا۔ کام کرنے کے قانونی اجازت نامے کے  

 حامل ایک تجزیہ کار کو۔  
  

  کیا یہ شخص واقعی برے لوگوں میں سے ایک ہے؟ کیا یہ شخص واقعی خطرہ ہے؟
  

میں نیو یارک کے شہریوں کو مجرموں سے بچانے کے لیے جو کچھ بھی کرنا پڑے گا وہ کروں گی، لیکن تمام سیاسی  
  عقائد کے لوگ اس کے بارے میں ایک ہی بات کہہ رہے ہیں جو ہم نے حال ہی میں دیکھا ہے: بس بہت ہو گیا۔

  
نیو یارک ایسے لوگوں پر وفاقی امیگریشن چھاپوں میں مدد کے لیے ریاستی وسائل کے استعمال کی اجازت نہیں دے 

  گی جنہوں نے سنگین جرائم کا ارتکاب نہیں کیا۔
  

 تحفظِ ہمیشہ مقدم رہے گا، لیکن اس کا تعاقب قانون کے مطابق اور انسانیت کے ساتھ ہونا چاہیے۔ 
  

ایجنٹوں کو ہمارے سکولوں، ڈے کیئرز، ہسپتالوں اور سول امیگریشن پر چھاپوں کے لیے  ICEہم نقاب پوش وفاقی  
عبادت گاہوں میں گھسنے کی اجازت نہیں دیں گے جب تک کہ ان کے پاس عدالتی وارنٹ نہ ہوں، جس کا مطلب کہ یہ  

  جج کا دستخط شدہ ہو۔
  

اور جب حدیں عبور کی جائیں تو احتساب کا معاملہ ہوتا ہے۔ صدر سے لے کر نیچے تک کوئی بھی قانون سے بالاتر  
 نہیں ہے۔ 

  
 مجھے دہرانے دیں: کوئی بھی نہیں۔ 

  
ایجنٹ اپنے فرائض کے دائرہ کار سے باہر کام کریں تو  ICEاس لیے میں نیو یارک والوں کو اجازت دوں گی کہ جب  

  انہیں عدالت میں جوابدہ ٹھہرائیں۔
  

  یہ قانون کے نفاذ یا تحفظِ عامہ میں مداخلت نہیں ہے۔
  



  یہ صرف ایک بنیادی سچائی کی تصدیق ہے: طاقت زیادتی کا جواز نہیں ہوتی۔
  

اور اگر یہاں ریاست نیو یارک میں کسی کے آئینی حقوق کی خلاف ورزی کی جاتی ہے تو میں کہتی ہوں کہ وہ عدالت 
  میں گھسیٹے جانے کے مستحق ہیں۔

  
اور اس سے کوئی فرق نہیں پڑتا ہے کہ واشنگٹن میں کیا ہوتا ہے، اس سے کوئی فرق نہیں پڑتا ہے کہ وائٹ ہاؤس  

  میں کون ہے، یقین رکھیں: آپ کا خاندان اور آپ کا مستقبل میری لڑائی ہے۔
  

 تاریخ نے ثابت کیا ہے کہ جب آزادی خطرے میں ہو ریاست نیو یارک دکھائی دیتی ہے۔ 
  

سال قبل جب ان کی آزادیوں اور اقدار پر حملہ ہوا تھا تو کھڑے ہوئے  250ان عام لوگوں سے شروع کرتے ہیں جو 
  اور لڑے تھے۔ 

  
  ہم محب وطن ہیں )نہیں، وہ محب وطن نہیں( جنہوں نے ایک نئی قوم بنائی۔

  
ہم وہ لوگ ہیں جنہوں نے سراٹوگا میں خون بہایا، سینیکا فالز سے ایک پگڈنڈی کو جلایا، سٹون وال میں وقار کا مطالبہ  

 کیا۔  
  

جب امریکی تجربے کو آزمایا جاتا ہے، جب آگے کا راستہ اندھیرا ہوتا ہے، تو نیو یارک والے ہی آگے کا راستہ روشن  
  کرتے ہیں۔

  
  سال پہلے کے نیو یارک والوں سے ملتے جلتے ہیں۔ 250آج ہمارے سامنے آنے والے کچھ چیلنجز 

  
باقی نئے ہیں۔ لڑائیاں مختلف نظر آسکتی ہیں، لیکن ایک چیز ہے جو کبھی تبدیل نہیں ہوتی: اور یہ ہے اس ریاست کے  

 لوگوں کا اٹوٹ جذبہ اور جفاکشی۔ 
  

آپ اسے ہر روز دیکھتے ہیں۔ پیلہام بے سے تعلق رکھنے والا پولیس افسر رات بھر سڑکوں پر گشت کرتے ہوئے ہم  
 میں سے باقی لوگوں کو محفوظ طریقے سے سونے دیتا ہے۔ 

  
ویں جماعت کے معاشرتی علوم کے  8طلبہ کو اپنے خوابوں کا تعاقب کرنے کے لیے ہیمبرگ مڈل سکول میں میرے 

  )جیمز( کی طرح کے اساتذہ کی حوصلہ افزائی کر رہے ہیں۔ Jamesاستاد مسٹر 
  

  نارتھ کنٹری کی نرس جو رات بھر کی شفٹ کے لیے ہسپتال جانے سے پہلے اپنے بچوں کو بستر پر سلاتی ہے۔
  

وائیومنگ کاؤنٹی سے پانچویں نسل کا ڈیری فارمر طلوعِ فجر سے پہلے جاگتا ہے یہ جانتے ہوئے کہ لوگ اپنے 
  روزمرہ کے وجود کے لیے اس پر انحصار کر رہے ہیں۔

  
دکھائی دینا، پہرہ دینا، ہر روز کام کرنا۔ یہ وہ میراث ہے جسے برقرار رکھنا  مختلف ذمہ داریاں، ایک مشترکہ مقصد۔ 

 ہم پر لازم ہے۔  
  

سال بعد لوگ اس لمحے کو پیچھے دیکھیں گے اور پوچھیں گے: کیا ہم نے اپنی  250اور مجھے یقین ہے کہ اب سے 
بنیادی اقدار کے لیے جدوجہد کی اور ان کو برقرار رکھا؟ کیا ہم نے نیو یارک کو پوری دنیا کے لوگوں کے لیے مواقع 

بلوں تلے کچلے جانے کے بغیر ایک خاندان رکھ سکتے  کی روشنی کے طور پر محفوظ کیا، ایک ایسی جگہ جہاں آپ
ہیں، جہاں آپ ایک گھر کے متحمل ہو سکتے ہیں، جہاں آپ ٹیرف سے تباہ کیے بغیر کاروبار شروع کر سکتے ہیں یا  

  فارم کا کام کر سکتے ہیں؟
  



کیا ہم نے تعلیم میں صحیح طریقے سے سرمایہ کاری کی، یہ جانتے ہوئے کہ ایک تعلیم یافتہ آبادی ظلم کے خلاف  
  ہمارا بہترین دفاع ہو سکتی ہے؟

  
اور جب دیرینہ حقوق چھین لیے گئے اور ہماری جمہوریت کو خطرہ لاحق ہوا تو کیا ہم نے کھڑے ہو کر ان کی  

  حفاظت کی؟
  

ان سوالات میں سے ہر ایک کے لیے، میں جانتی ہوں کہ نیو یارک کے لوگ ہاں کے سوا کوئی جواب قبول نہیں کریں  
  گے۔

  
 کے سالانہ ریاستی خطاب کا نچوڑ ہے۔  2026یہ میرے سنہ  

  
)ہیسٹی( کے ساتھ کام کرتے   Heastie)سٹیورٹ کزنز( اور سپیکر  Stewart Cousinsآنے والے ہفتوں میں، قائد 

ہوئے ہم نیو یارک والوں کے لیے خدمات بہم پہنچانے کے اور بھی طریقے تلاش کریں گے جیسا کہ ہم نے پچھلے پانچ  
  برسوں میں کیا ہے۔

  
کیونکہ اگر میں ایک چیز جانتی ہوں تو وہ یہ ہے کہ جب نیو یارک والے طاقت اور ہمدردی کے ساتھ شانہ بشانہ آگے  
بڑھتے ہیں تو ایسا کوئی چیلنج نہیں ہوتا جس کا ہم مقابلہ نہیں کر سکتے، کسی ظالم کو ہم شکست نہیں دے سکتے اور 

  کوئی مستقبل نہیں بنا سکتے۔
  

 تو آئیے جوش، امید اور بے خوفی کے ساتھ مل کر اس مستقبل کی تعمیر کریں۔ 
  

 اور آخر میں، میں کہتی ہوں: آئیے بلز، چلیں!  
  

  شکریہ۔
  

###  

